GJYKATA PO SABOTON PUNEN TONE

Nga Xhavit Shala

Népérmjet késaj interviste né "Gazeta Shqiptare” jané bere pérpjekje g€ mée fakte
té informohet opinionin publik pér demin gé po i shkaktohet luftés ndaj krimit
nga korrupsioni né sistemin e drejtésisé. Eshté synuar te pércillet njé mesazh i
garte se pa njé angazhim té gjithé strukturave dhe té agjencive qé e kané pér
detyré té luftojné krimin e té japin drejtési, pa funksionimin e miré té
trekéndéshit polici-prokurori-gjykate, nuk mund te keté arritje t€ géndrueshme
neé luftén ndaj krimit, sidomos atij té organizuar. *

Gazeta Shqiptare: Zoti Shala, a keni pasur raste kur ju si polici keni kapur
persona ne kérkim nga Prokuroria dhe Gjykata ka vendosur lirimin e tyre ?

Xhavit Shala: Ne kapim persona qe kérkohen nga Policia, nga Prokuroria,
gjithashtu edhe persona te kérkuar me vendim gjykate. Kemi kapur nga te tre
kategorité e personave dhe kemi proceduar sipas normave ligjore. Nése éshté
vendim gjykate, behet menjéheré ekzekutimi i vendimit, nése personi éshté i
kérkuar nga Prokuroria, ne e shoqérojmé ne dhomat e paraburgimit dhe
njoftojmé Prokuroriné. Eshté prokurori i ¢éshtjes ai qe vendos me tej pér ecuriné
e céshtjes. Nése ai éshté i kérkuar nga Policia, kryhen veprimet e duhura dhe
njoftohet Prokuroria. Ka pasur raste ge kéta persona janeé liruar padrejtésisht nga
gjykata.

Gazeta Shqiptare: Cili éshté opinioni juaj pér kontradiktén tashme te vjetér
Polici — Gjykate ?

Xhavit Shala: Ne kemi arrestuar persona te dokumentuar mire pér veprén e
tyre kriminale dhe Gjykata i ka liruar. Muajt e fundit te vitit 2000, jan€é arrestuar
shume persona té implikuar ne veprimtari kriminale. Por, megjithe provat e
paraqitura, ne Gjykate jané léné te lire ne kundérshtim me ligjin, ose jané 1éné€ me
arrest shtépie, apo me gjobe. Nga 15 vepra penale te dérguara ne Gjykata nga
Policia népérmjet Prokuroris€, né muajt e fundit te vitit 2000, jané léné€ te lire
autorét e 12 veprave penale. Gjykata pérpiget te argumentoje tezen :”Ne jemi ata
ge vendosim drejtésiné”, pavarésisht se ata shkelin ligjin me te dyja kémbét. Rasti
me i freskét, ai i gjykimit te Kudret Hoxheés, i cili kapet ne shtépi me arme dhe
drogé , e gjykatési i ¢céshtjes Gazmend Bega e le até te lire, duke e nxjerre nga
burgu. Kush do ta dégjonte kété fakt, do te thoté se €shté njé ¢menduri. Nga zyra
e antidrogés ka pasur shume raste operacionesh te suksesshme, por ge pérpjekjet
e tyre shkojné dem, pasi Gjykata i liron. Po késhtu nga shefi i krimeve jam
informuar pér raste tipike si ai i Leonidha Kocanit,i akuzuar pér rrémbim personi
e trafik femrash, por Gjykata mjaftohet vetém me arrest shtépie. Me flagrante

éshté fakti ge kéto jané disa figura krimi ge i pérkasin krimit te organizuar dhe
Gjykata ne vend ge te shtoje masén e dénimit, t'i japé dénimin ne kufijté
maksimale, ajo jep ne kufijté minimale ose te shumtén e rasteve jashté
parashikimit, duke i kaluar me arrest shtépie. Ne luftén e kundér krimit, sidomos
atij te organizuar, nuk mund te lihet e vetme Policia dhe Prokuroria. Nése nuk
ekziston bashképunimi i trekéndéshit Polici-Prokurori-Gjykate, kjo pune do te
jete e véshtire.

Gazeta Shqiptare: Nuk jeni ankuar pér kéte?

Xhavit Shala: Jo rrallé ne béjmé ankese. Ne Ministriné e Rendit, Ministrin€ e
Drejtésisé apo dhe Prokuroriné e Pérgjithshme. Po ju tregoj njé rast te fundit.
Jemi ankuar pér njé gjyqtar, i cili me vendim te KLD-se u shkarkua. Por
kriminelin ai e nxori nga burgu. Ai kriminel mbeti i lire dhe pérséri mund te vrase
njé qytetar apo polic, si dhe té kryejé krime te tjera.

Gazeta Shqiptare: Ekzistojné opinione se ju kapni me te dobétit, ndérsa “te
fortét” shétisin te lire neper qytet. Mendimi juaj ... ?

Xhavit Shala: Pérpara ligjit policia i ka njélloj te gjithé. Ne kemi kapur edhe “te
forte” dhe cilindo ge shkel ligjin. Pér policiné e Fierit, nuk éshté fare problem kjo
pune. Ka perénduar koha e “te fortéve” ne Shqipéri. S’ka rreth te Shqipérisé qe
policia ka frike te kape “te fortét”

Gazeta Shqiptare: Pérvec rasteve te ndjekjes penale gjate viteve 2000 te
oficereve dhe policeve te inkriminuar, ka pasur raste te tjera te kétij lloji ?

Deri tani nuk kemi pasur raste te tilla, por sigurisht ge nuk do te hezitojme pér t'i
ndjekur penalisht e arrestuar, qofshin ata dhe nga pjesétaret e efektivit.

Gazeta Shqiptare: Po lufta juaj kundér personave ne kérkim.

Xhavit Shala: Ne kemi filluar e ne vazhdimeési po japim dhe do japim goditje.
Deri tani, pra pér 20 ditét e 2001, kemi kapur 14 persona ne kérkim dhe nga kéta
persona mjaft te rrezikshém ge akuzohen pér grabitje me arme dhe jo pér vepra
penale te lehta. Me kéto ritme do vazhdohet. Kane marre detyrén gjithé
strukturat e policis€ Qarkut Fier qe te jene vazhdimisht ne lufte pér kapjen e
personave né kérkim, autoré té veprave penale. Sepse lenia e lire e tyre pérben
rrezik potencial pér rritjen e kriminalitetit. Gjithashtu ka filluar qysh ne Néntor
2000 lufta kundér trafikut njerézor, ku policia e Fierit ka gene e suksesshme.
Shume shpejt do té shikoni se kjo pune do te behet me e organizuar dhe me njé
strategji t€ qarte.

